
1. Praksa upravljanja u strukturama državne 

službe u Bosni i Hercegovini 

U decembru 2016. godine Transparency 

International u BiH (TI BiH) objavio je analizu 

pod nazivom „Praksa upravljanja u strukturama 

državne službe u Bosni i Hercegovini“ koja na 

svojevrstan način aktualizira pitanja 

menadžerskih kapaciteta u javnoj upravi i 

postavlja nove zahtjeve za detaljnijom 

analizom i istraživanjem u oblasti upravljanja 

ljudskim potencijalima u BiH. Ovom analizom 

nastoji se afirmisati pitanje opštih 

menadžerskih kapaciteta kao jedno od ključnih 

pitanja cjelokupne reforme javne uprave u BiH, 

jer bez dobrih rukovodilaca nema kvalitetne 

uprave.  

Zaključak ove analize je da je razvoju opštih 

menadžerskih kapaciteta u strukturama javne 

uprave u BiH potrebno posvetiti više pažnje. 

Činjenica da u više od deset godina 

organiziranih reformskih napora u BiH nije 

napravljeno niti jedno istraživanje na ovu temu, 

kao i to da nema niti jednog projekta tehničke 

pomoći koji je bio fokusiran na razvoj baznih 

menadžerskih vještina u upravi, dovoljno 

govori o tome da je ovo pitanje jednostavno 

ostalo na margini reformskih aktivnosti. 

Istovremeneno, vlade na svim nivoima vlasti u 

BiH trebaju ozbiljno pristupiti provođenju 

revizije menadžerskih sposobnosti postojećeg 

rukovodnog kadra.  

2. Menadžerski kapaciteti u javnoj upravi: Ko i 

kako upravlja javnom upravom u BiH? 

TI BiH je 7. decembra 2016. godine organizovao 

okrugli stol na temu „Menadžerski kapaciteti u 

javnoj upravi: Ko i kako upravlja javnom 

upravom u BiH?“  

 

Ovom prilikom prezentovana je analiza 

menadžerskih kapaciteta u javnoj upravi. 

Također, ovom prilikom pokrenuta je diskusija 

na temu „Ko i kako upravlja javnom upravom u 

BiH?“ s ciljem usaglašavanje prikupljanja 

mišljenja o postignutim rezultatima reforme 

javne uprave u BiH, u oblasti upravljanja 

ljudskim potencijalima, a u svrhu pripreme za 

nadolazeći redovni monitoring reforme javne 

uprave. 

 

Pored predstavnika iz Švedske međunarodne 

agencije za razvoj, Ureda koordinatora za 

reformu javne uprave u BiH, učešće u radu 

okruglog stola uzeli su predstavnici svih 

agencija za državnu službu, kao i veliki broj 

predstavnika institucija u BiH. 
 

Projekat Monitorig reforme javne uprave – PARM implementira 

Transparency International u BiH u saradnji sa Centrom za 

istraživačko novinarstvo uz finansijsku podršku Švedske 

međunarodne agencije za razvoj i Vlade Danske.  

Više informacija o projektu možete pronaći na: https://ti-

bih.org/projekti/monitoring-reforme-javne-uprave-parm/  


